
Химийн лабораторт ажиллах аюулгүй ажиллагааны заавар 

1. Зорилго 

Энэхүү аюулгүй ажиллагааны зааврыг мөрдөж ажилласнаар химийн лабораторт 

ажиллах үед гарч болох осол эндэгдлээс хамгаалах, осол эндэгдэл гарсан тохиолдолд 

авах арга хэмжээнд суралцуулахад оршино. 

2.  Хамрах хүрээ 

ЗӨСҮТ-ийн АХБҮТ-ийн химийн лабораторид ажилладаг эмч мэргэжилтэн, нийт 

ажиллагсад өдөр тутмын үйл ажиллагаандаа мөрдлөг болгон ажиллана 

3. Үүрэг хариуцлага  

3.1.Химийн лабораторт насанд хүрсэн, лабораторт ажиллах боломжтой гэдгийг 

тодорхойлох эрүүл мэндийн үзлэгт хамрагдсан хүн ажиллана 

3.2. Ажилд шинээр орох этгээд нь ажлын байрны тодорхойлолт, аюулгүй 

ажиллагааны заавартай танилцаж, аюулгүй ажиллагааны техникийн асуудлаар 

ярилцлагад орсны дараа ажил үүргээ гүйцэтгэнэ 

3.3.Ажилд орох этгээдийн боловсрол, ажилласан хугацаа, албан тушаал, практик 

дадлага болон үйлдвэр сургалтанд хамрагдсан эсэхээс үл хамааран тэдэнд 

заавар зайлшгүй өгсөн байна. 

3.4.Жилд 2 удаа заавраар шалгалт авч тусгай тэмдэглэлд хөтлөнө 

3.5.Ажилтанг өөр ажилд шилжүүлэх, шинэ үйлдэлтэй танилцуулах, шинэ бодистой 

ажиллуулахын өмнө төлөвлөөгүй зааварчилгаа өгнө. 

3.6.Заавар өгөх, лабораторын аюулгүй байдлын тенхик ашиглалтын дүрмийн 

хэрэгжилтийг хянах, заавар хөтлөх зэрэг ажлийг томилогдсон ажилтан 

хариуцан хйинэ 

4. Хувийн хамгаалах хэрэгсэл 

4.1. Ажиллагсад нь химийн лабораторт ажиллах үедээ хөвөн даавуун халат өмсөнө 

4.2. Хорт хий, ууршимхай бодистой ажиллах үедээ амьсгалын замын эрхтэнийг 

хамгаалах зориулалтын маск, хорт хийн хамгаалах хэрэгслийг хэрэглэнэ 

4.3.Идэмхий болон хорт бодистой ажиллах үедээ хормогч, нүд гар хамгаалах 

хэрэгслийг хэрэглэнэ. 



4.4.Шүлт, хүчил, давс, уусгагч бодисын нөлөөллөөс гар хамгаалахын тулд резинэн 

бээлий хэрэглэнэ. Урагдаж цоороогүй бүрэн бүтэн бээлий байна. 

4.5.Нүд хамгаалах төрөл бүрийн хэлбэрийн шил, хаалт, маск, баг хэрэглэнэ 

5. Лабораторын галын аюулгүй байдал 

5.1. Лабораторыг байрууд галын аюулгүй байдлын шаардлагад нийцсэн, гал 

унтраах хэрэгслээр хангагдсан байна 

5.2.Ажлын байр тус бүрт гал унтраагуур,  элс байх ба галын аюултай хялбар шатдаг 

бодис хадгалсан байранд гал унтраах нэмэлт хэрэгслийг бэлтгэсэн байна. 

5.3.Лабораторын бүх ажилтан нь галын аюултай, тэсэрч дэлбэрэх аюултай бодис, 

хортой хийнээс хамгаалах багажтай харьцах дүрэм журмыг судласан байх 

шаардлагатай. Үүний зэрэгцээ лабораторт байгаа хорт хий болон гал  унтраах 

хэрэгслүүдийг ажиллуулж чаддаг байвал зохино.  

5.4.Лабораторын байр, түүний ойр орчимд шатамхай материал хадгалах, гал 

унтраах замд хүрч очдог зам гарцийг хаасан зүйл байрлуулахыг хориглоно. 

5.5.Лабораторын байранд тамхи татахыг хориглоно 

5.6. Бензин, этилийн эфир, спирт, бензол, ацетон, бусал шатамхай ба амархан 

асамтгай шингэнийг халаахдаа усан банн дээр халаах шаардлагатай. 

5.7. Шатамхай ба амархан асамтгай дэгдэмхий бодисуудыг галд ойрхон буюу 

хүчтэй халж байгаа цахилгаан плитка, термостатын дэрэгд тавьж болохгүй. 

5.8. Гэмтэлтэй лабораторын болон халаах багаж хэрэгслийг ашиглахыг хориглоно 

5.9. Ажил дууссаны дараа бүх байрны цахилгаан хэрэгсэл, хий, усыг хаана 

6. Лабораторын цахилгааны аюулгүй байдал 

6.1. 36В –аас дээш хүчдэлтэй бүр төрлийн цахилгаан тоног төхөөрөмж, хүчдэлээр 

ажилладаг механизм, тоноглолуудыг найдвартай газардуулгатай байвал зохино.  

6.2.Цахилгааны гэмтэл гарахаас зайлсхийж сэргийлэхийн тулд: 

 Гэмтэлтэй цахилгаан багаж, төхөөрөмжийг ажиллуулахыг хориглоно 

 Цахилгаан шугам сүлжээний ачаалал хэтрүүлэхийг хориглоно 

 Залгаатай цахилгаан багаж хэрэгслийг орхих, шилжүүлж зөөвөрлөхийг 

хориглоно 

 Цахилгаан төхөөрөмжүүдийн ил хэсгүүдийн ойр ажиллаж, түүнд хүрэх, 

шүргэхийг хориглоно 

6.3.Цахилгаан дамжуулах утасны тусгаарлагч, залгуур, залгуурын сэрээ, унтраалга, 

газардуулга зэрэг цахилгаан хэрэгсэлд гэмтэл, эвдрэл ажиглагдсан тохиолдолд 

цахилгаанчинд яаралтай мэдэгдэх шаардлагатай. 

6.4.Цахилгаан эрчим хүч түр тасарсан үед цахилгаан багаж хэрэгслийг яаралтай 

салгана 

6.5.Цахилгаан гүйдэлд цохиулсан үед нэрвэгдэгчийг цахилгаан гүйдлээс аль болох 

хурдан салгана. Тухайн цахилгаан багажийг хурдан унтраана. Цахилгаан 

багажийг богино хугацаанд унтраах боломжгүй бол мод болон гүйдэл 

дамжуулдаггүй зүйл ашиглан нэрвэгдэгчийг салгана. 

6.6.Цахилгаан гүйдэлд нэрвэгдсэн ямар ч тохиолдолд эмчийг яаралтай дуудах 

хэрэгтэй.  

7. Химийн урвалжуудтай ажиллах 

7.1.Химийн бодис, урвалж бүхий шил савыг ширээ, тавиур дээрээс авах, байранд нь 

тавих, пипетик, хэмжээт цлиндр, минзурк, колбоор таслан авахдаа маш 

болгоомжтой ажиллах. 



7.2.Химийн уусмалыг амаар сорж хэрхэвч болохгүй. Резинэн соруул, автомат 

пипетка сорогч хэрэглэнэ. 

7.3.Хэрэглэж байгаа бодисоос бусад бодисыг ажлын ширээн дээр байлгахгүй байх 
7.4.Ууршдаг дэгдэмхий бодис, хий, үнэрт бодистой ажиллахдаа тухайн ажлыг татах 

шүүгээнд явуулна. 

7.5.Хүчтэй хүчил, шүлтийн уусмалыг заавал саармагжуулж байж тосгуурт юүлнэ. 

7.6.Лабораторийн сорил, туршилтад хэрэглэсэн химийн бодис, урвалжийг таглаж 

анх авсан байранд нь тавих ба хаяг, шошгогүй урвалжийг хэрэглэж болохгүй. 

7.7.Хуурай бодисыг цэвэрхэн металл, шаазан зориулалтын хутгуураар хутгаж авна. 

7.8.Металл натри, калийг ус усны ууранд ойртуулж болохгүй. Хэрэв ойртуулбал 

тэсрэлт, дэлбэрэлт үүснэ. Иймд металл натри, калийн үлдэгдэлтэй савыг эхлээд 

спиртээр, дараа нь усаар угаана. 

7.9.Мөнгөн ус, түүний нэгдлүүдтэй зөвхөн татах шүүгээнд ажиллана. Мөнгөн усыг 

ажлын ширээ ба шалан дээр асгарсан тохиолдолд зэсэн хусуураар цуглуулж 

авна. 

7.10. Ажлын бус цагаар химийн лабораторид ажиллах шаардлага гарвал 2-оос 

доошгүй хүн ажиллана. 

7.11. Химийн бодисыг сэвж үнэрлэх, амтлахыг хориглоно. 

7.12. Халааж, урвал явуулж байгаа бодистой хуруу шил, колбоны амсрыг хүн рүү 

харуулж болохгүй. 

7.13. Илүүдлээр авсан бодис,уусмалаа анх авсан сав руу буцааж хийхгүй байх. 

7.14. Химийн лабораторид хүнсний бүтээгдэхүүн хадгалах, хэрэглэхийг 

хориглоно. 

7.15. Концентрацитай хүчлийг шингэлэхдээ усан дээр хүчлээ бага багаар хийнэ. 

Хүчил дээр ус хийж болохгүй. Хүчлиййг шингэлэхэд их дулаан ялгарах учир 

хүчил дээр ус хийснээс хүчил гадагш үсчих аюултай. \алтан дүрэм \ 

7.16. Хуурай шүлтийг шил савнаас зориулалтын хутгуураар авах бөгөөд нүдэндээ 

тусгай хамгаалалтын шил зүүх хэрэгтэй. 

7.17. Эфир, эфирийн уусмал, ацетон зэрэг органик уусгагчуудыг нимгэн ханатай 

шил саванд чигжүү бөглөөтэй хадгалж болохгүй. 

8. Химийн урвалжийн аюулгүй хадгалах  

8.1. Химийн бодисыг зөвхөн аюултай чанараар нь ангилах ба үсгийн дараалалаар 

ангилан хадгалаж болохгүй 

8.2. Урвалж агуулсан сав дээр урвалжийн нэр, ангилал, хадгалах хугацааг заасан 

шошго заавал наасан байна. 

8.3. Гэрлийн нөлөөгөөх шинж чанараа өөрчилж, задардаг урвалжийг /жишээ нь: 

диэтилийн эфир, хэт ислийн нэгдэл, мөнгөний давс / бараан буюу шар өнгийн 

шилэнд хадгална.  

8.4.Агаартай нийлэх үед исэлддэг бодис болон чийг татамхай бодисыг битүүмж 

сайтай саванд хадгална. Бөглөөний битүүмжийг сайжруулахын тулд лаа 

ашиглаж болно. 

8.5.Бүх химийн бодис, урвалж ялангуяа шатамхай шингэнийг халаалтын хэрэгсэл,   

системээс хол, шууд нарны гэрэл тусахааргүй нөхцөлд хадгална. Мөн нүдний 

түвшингээсээ дээш байрлуулах, хэт өндөр тавиур дээр тавихыг хориглох ба 

тавиур нь савтай бодис гулсаж унахаас хамгаалсан хаалт, саадтай байна. 



8.6.Том савалгаатай их хэмжээний химийн бодис, урвалжийг шалан дээр хурааж 

хадгалах тохиолдолд хүн явах зам  гарцыг хаахгүйгээр аюулгүй байдлыг хангаж 

байрлуулна.   

8.7.Уусмалуудыг босоо хүний толгойноос дээш өндөрт хадгалахгүй. Уусмалыг 

тавиур дээр буцааж тавихдаа мавыг нь хазайлган тавьж болохгүй.  Тавиур бүр 

савнуудыг багтаах хангалттай зайтай байна. 

8.8.Цэвэрлэгээнийхээс бусад уусмалыг угаалтуурын доор тавьж болохгүй. Химийн 

бодисуудыг давхарлан хадгалахыг хориглоно. 

8.9.Хамт хадгалахыг хориглодог бодис 

Хүснэгт 1 

№ Бодисын нэр  Түүнтэй хамт нэг дор хадгалж болохгүй бодис  

1 Перманганат кали  Глицерин , этиленгликоль ,бензальдегид , хүхрийн 

хүчил  

2 Устөрөгчийн хэт 

исэл  

Хром , төмөр , төрөл бүрийн металл , тэдгээрийн давс , 

спирт ,ацетон , органик бодис , аналин , нитрометан, 

гал авалцдаг бүх шингэн ба шатамхай бодис  

3 Аммиак  Мөнгөн ус , гипохлорид кальци , иод , бром фторт 

устөрөгчийн хүчил  

4 Мөнгөн ус  Ацетилен , аммиак  

5 Натри  Дөрвөн хлорт нүүрстөрөгч , нүүрс хүчилийн хий , ус  

6 Нүүрсустөрөгч бутан 

, пропан , бензол , 

хялбар дэгдэмхий 

уусгагчид скипидар  

Фтор, хлор , бром , хромын хүчил исэлдүүлэгчид  

7 Азот хүчлийн 

аммони  

Нунтаг металл , хүчлүүд , гал авалцагч шингэнүүд , 

хлорын хүчилийн давсууд , нитритүүд, хүхэрт 

нэгдэлүүд , органик бодисууд  

8 Ацетилен  Хлор , бром , зэс , фтор , мөнгө , мөнгөн ус 

9 Хүхрийн хүчил  Хлор хүчлийн кали , перхлорат кали , перманганат 

натри , кали зэрэг хөнгөн металлын нэгдлүүд  

10 Хүхэрт устөрөгч  Азотын хүчил , утаат исэлдүүлэгч хий  

11 Цууны хүчил  Хромын хүчил , азотын хүчил дээд хлорын хүчил , 

этиленгликоль , хэт ислүүд , перманганатууд  

12 Бром  Метан , этан , бутан , пропан , устөрөгч , ацетилен , 

аммиак , скипидар , бензол , нунтаг металлууд  

13 Иод  Органик хүчлүүд , эрдэс хүчлүүд , аммиак , аммиакын 

ус , устөрөгч , ацетилен  

14 Кали  Дөрвөн хлорт нүүрстөрөгч ,нүүрсхүчлийн хий , ус  

15 Мөнгө  Ацетилен , аммиакын нэгдэл , концентрацитай азотын 

хүчил , хурган чихний хүчил  

16 Зэс  Ацетилен , устөрөгчийн хэт исэл  

17 Шүлтийн металл, 

нунтаг, 

хөнгөнцагаан,магни  

Дөрвөн хлорт нүүрстөрөгч , хлоржуулсан 

нүүрстөрөгчид , галогенүүд , нүүрсний , ангидрид  

18 Хурган чихний Мөнгөн ус , мөнгө  



хүчил  

19 Хромын хүчил  Цууны хүчил , нафталин , гавар , глицерин , скипидар , 

спирт , гал авалцагч шингэнүүд  

20 Аналин  Азотын хүчил , устөрөгчийн хэт исэл  

21 Фтор  Бүх бодисоос тусад нь хадгална .  

22 Фторт устөрөгчийн 

хүчил  

Цууны хүчил , хромын хүчил цианит устөрөгчийн 

хүчил , хүхэрт устөрөгч , аналин , гал авалцагч шингэн 

ба хийнүүд 

23 Барийн хэт исэл  Цууны ангидрид , цууны хүчил , этилийн спирт 

метилийн спирт суурин альдегид , хүхэрт устөрөгч , 

глицерин , этиленгликоль  

24 Цианит устөрөгч / 

хүчил / 

Азотын хүчил , шүлтүүд  

25 Хлор  Аммиак , метан , этан , пропан , бутан , устөрөгч , 

скипидар , бензол , металлын нунтаг  

26 Хлорын хүчлийн 

давсууд  

Аммонийн давс , хүчлүүд , хүхэрт нэгдэл , нунтаг 

органик нэгдлүүд , шатамхай бодис  

 

1. Аюул осолд үзүүлэх анхны тусламж 

1.1.Хүчлийн уусмал нүдэнд орвол даруй хүйтэн усаар угааж, дараа нь содын 

уусмалаар сайтар угаана.  Амны хөндийд хүчлийн уусмал орвол мөн дээрх 

уусмалаар угааж усаар зайлна.  

1.2.Бие дээрээ сулруулсан хүчил дусаавал эхлээд усаар сайтар угааж дараа нь 

натрийн бикарбонатын уусмалаар саармагжуулна. Хэрэв бие дээрээ 

концентрацитай хүхрийн хүчил дусаавал юуны түрүүнд  хуурай хөвөнгөөр 

болгоомжтой зайлуулж дараа нь угаана. 

1.3.Шүлтийн уусмал нүдэнд орвол 10 минутын турш хүйтэн усаар угааж дараа нь 

борын хүчлийн 2%-н уусмалаар угаана. Амны хөндийд орвол эхлээд усаар 

дараа нь мөн дээрх уусмалаар сайтар угаана. 

1.4. Бие дээрээ идэмхий шүлт асгавал усаар сайн угааж дараа нь сулруулсан цууны 

эсвэл нимбэгний хүчлээр угаана. 

1.5.Хэрэв арьсан дээрээ фенол, бром гэх мэтийн цочроогч бодис дусаавал 

шархалсан газрыг нь тохирох уусгагчаар \ спирт, бензол, керосин, эфир гэх мэт 

\ угаана. 

1.6.Хлор, бром, азотын ислээр хордсон тохиолдолд аммиакийн сулруулсан 

уусмалын уурыг үнэртэж амьсгалах мөн сүү уух хэрэгтэй. 

1.7.Бага зэргийн түлэгдэлт ба улайлтаас хамгаалахын тулд түлэгдэлтээс хамгаалах 

тостой хөвөн тавьж сулхан бооно. 

1.8. Химийн бодис ихээр асгарсан үед дараах арга хэмжээг авна.  

 Аюулгүй ажиллагааны ажилтанд мэдэгдэх 

  Шаардлагагүй хүмүүсийг тухайн газраас холдуулах 

 Шатамхай бодис асгарвал бүх ил галыг унтрааж, тухайн өрөө болон орчны 

хийн түлшийг хааж, боломжтой бүх цонхыг онгойлгон, оч гарч болох 

цахилгаан хэрэгслүүдийг салгаx; 

 Асгарсан бодисийн уураар амьсгалахаас зайлсхийх 



 Аюулгүй гэж үзвэл агааржуулалтыг ажиллуулах; 

 Асгарсан бодисуудыг цэвэрлэхэд шаардлагатай материалуудыг бэлэн 

байлгах. Үүнд (Хамгаалалтын хувцаснууд (жишээ нь: ажлын зузаан резин 

бээлий, гутлын гадуур өмсөх углааш буюу резин гутал, респиратор гэх мэт), 

Хутгуур ба хогийн сав, асгарсан шил түүж авах хавчаар буюу хямсаа,  

Шалны алчуур, цаасан алчуур,  Хувин, Хүчил буюу идэмхий химийн 

бодисийг саармагжуулах үнс (натри карбонат, Na2CO3) буюу натри 

бикарбонат (NaНCO3);- Элс (асгарсан шүлтийг хучих); Шатдаггүй 

детергентүүд)  

1.9.Лабораторын эмийн санд байх зүйлс: Бинт, хөвөн , 3-5% -ийн иодын спиртэн  

уусмал, 1%-ийн цууны хүчлийн уусмал, 3%-ийн содын уусмал, 2%-ын Борын 

хүчлийн уусмал , Манган хүчлийн калийн ханасан уусмал , Пикриний хүчлийн 

ханасан уусмал , Глицерин , Вазелин , Спирт , Тосон туулга, Түлэгдэлтэнд 

түрхэх тос  

2. Бүртгэл  

2.1.Анх ажилд орж байгаа болон байнгийн ажиллагсад энэхүү зааврыг уншиж 

судлан жилд 2 удаа шалгалт өгч доорх  хүснэгтэнд тэмдэглэн гарын үсэг зурж 

баталгаажуулна 

Хүснэгт 2 

№ Ажилтны овог нэр  Ажилд 

орсон огноо 

Шалгат 

өгсөн огноо 

Шалгалтын 

оноо 

Гарын үсэг  

      

      

      

      

      

 

3. Холбогдох ишлэл 

 

 

 

 

 

 

 

 


